ATENSON: Nu ta pidiu pa bu ka inklui ninhun dadus pisual ô di identifikason, sima nomis, númerus di tilifoni, inderésus, etc., rilasionadu ku indivídus na kés dukumentus li.

Roteiru pa riziliensia susial


Riziliensia di kumunidadi é moldadu pa txeu fatoris: abitason siguru i stável, oportunidadis di inpregu, asesu pa internet, ligasons susial, rikursus di bairu i opsons di transporti podi djuda amortesi inpákitus di mudansas klimátiku i fasilita adaptason. En kontrapartida, falta di asesu pa kés rikursus li ta kria vulnerabilidadi i ta agrava danus kauzadu pa riskus klimátiku, prinsipalmenti pa pisoas i kumunidadis ki dja sta pasa diskriminason i marjinalizason. Kria riziliensia kumunitáriu pa mudansas klimátiku só ta ser ben-susididu si nu aborda simultaneamenti kauzas prufundu di vulnerabilidadi di kumunidadi. 

Ki rikursus ô ativus na bu kumunidadi ta apoia riziliensia kumunitáriu? Kal ki é kondisons ki ta kria vulnerabilidadi pa pisoas di bu kumunidadi? 

Trabadja djuntu komu un ikipa pa invistiga oitu áreas temátiku di baxu. Rispondi perguntas na uza kunhisimentu di bu ikipa prinsipal, dadus di faramenta online GEAR, i informasons ki djunta na fala ku pisoas di bu kumunidadi através di atividadis di divulgason i involvimentu.    

Si bu ka ten tenpu pa konpleta tudu oitu seksons na próximus três mês, ka ta fazi mal. Tenta konpleta pelu menus kuatu seksons. Antis di kumesa, diskuti na ikipa kal ta ser seksons ki ta ser prinsipal prioridadis pa bu ikipa, baziadu na prinsipal priokupasons di bu kumunidadi. É rikumendadu ki bu ixplora otus seksons, sikré si for brevi, através di kontatu i di interason, kazu konversas rivela algun kuza inportanti ki bu ikipa ka staba ta konsideraba. Bu ka mesti di rispondi tudu perguntas na kada sekson ki bu konpleta. 

[bookmark: _tyjcwt][bookmark: _3dy6vkm][bookmark: _1t3h5sf]Konsidera na uza izirsísiu prátiku GEAR pa kumesa.
[bookmark: _2s8eyo1]______________________________________________________________________

	Alojamentu



	Alojamentu: Modi riziliensia ta serba?
· Tudu alguen podi ten kondisons pa vivi na sés kazas sen kunprimiti nisisidadis báziku di vida.
· Tudu alguen ten asesu pa opsons di abitason siguru i saudável, livri di toxinas i kondisons di vida insiguru, tantu oji i konformi klima kontinua ta muda (konsidera txeias i tenperaturas más ilevadu).
· Un anplu variedadi di opsons di abitason ta satisfazi nisisidadis di rizidentis atual i di futuru (renda kontra kunpra, asesibilidadi, opsons di abitason asistidu, etc.).
· Diversus sistemas di apoiu (pur izenplu, prugramas di asistênsia di renda, alojamentu di tranzison, abrigus di imirjensia) minimiza insiguransa abitasional i ta da abrigu siguru kuandu nisisáriu.




Dikas pa rikodji informason:

	Prinsipal menbrus di kumunidadi pa fala ku el:
	· Pisoas ki ten ixpiriensia ku insiguransa abitasional
· Pisoas ki ta fazi parti di grupus ô organizasons ki ta apoia pisoas na situason di insiguransa abitasional. 
· Un variedadi di pisoas ku diferentis nisisidadis di alojamentu (pur izenplu, alojamentu di alunus, asesibilidadi kadera di rodas, alojamentu asistivu, etc.).
· Pisoas ki dja pasa pa ifeitus di txeias ô di altas tenperaturas na sés kazas.

	Tipus di perguntas pa fazi menbrus di kumunidadi:
	- Kuzé ki más bu sta priokupadu ku el en rilason a buska abitason ki ta satisfazi bus nisisidadis?
- Bu ten algun priokupason ku bu situason abitasional atual? (Konsidera kustus, kondisons di vida i di vizinhansa)
- Keli é un grandi ô pikinoti strés na bu vida? 
- Pa prestadoris di sirvisus di abitason – Modi ki atual prugramas abitasional podi ser apoiadu pa midjor satisfazi nisisidadis di kumunidadi? 

	Fontis di dadus adisional pa konsidera:
	· Ixplora abitason x guia di akesimentu GEAR
· Ixplora abitason x guia di txeia na áreas kontinentalGEAR
- Fala ku sirvisus di apoiu pa abitason sobri númeru di pisoas ki ta uza sés sirvisus.

	Ten serteza di ki dukumenta bu kontata (ki ta inklui kénha ki  
konsultada i modi) na fin di kel dukumentu li.




Perguntas pa rispondi komu ikipa prinsipal baziadu na kuzé ki bu prendi:

	Invistigason kumunitáriu

	Ten pisoas na nós kumunidadi ki ta pasa pa insiguransa abitasional? Modi é ki kela ta parsi pa pisoas di nós kumunidadi?
	

	Ki tipus di abitason é pridominantis na nós kumunidadi? Ki tipus ki ka é? Modi é ki kela ta afeta kénha ki ta podi vivi li gosi ô na futuru? 
	

	Kal ki é maioris priokupasons di kumunidadi rilasionadu ku lokal undi és ta vivi ô ku bairu ki és ta mora na el?
	

	Kal ki é maioris priokupasons di kumunidadi rilasionadu ku abitason? (ex., asesibilidadi finanseru, sirvisus públiku, manutenson, kondisons di vida insiguru ô ka saudável, etc.)
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	

	Mudansas klimátiku podi danifika abitason, afeta presus di kaza i poi kondisons di vida insiguru. Migrason klimátiku (pisoas ki sta muda pamodi riskus ô pa inpákitus di dizastris klimátikus) podi tanbé kria novus prisons sobri nisisidadis di abitason. Kal ki podi ser inpákitus spisífiku pa nós kumunidadi? (Konsulta guias di abitason na GEAR pa más informasons.) Kuzé ki rispostas pa reguntas di riba ta flanu sobri modi pa pripara ô adapta pa kés inpákitus klimátiku li? 
	









	[bookmark: _4d34og8]Kumida + água



	Kumida i água: Modi riziliensia pudia parserba?
· Kumida sudável i kulturalmenti prifiridu é asesível i asesível pa tud alguén, na dia a dia i na situasons di imirjensia. 
· Un diversidadi di opsons di kumida (merserias, lojas di skina, feiras livri, bankus di kumida, redi di ajuda mútua, etc.) ta da un variedadi di opsons di kustu, lokalizason i alternativu kuandu nisisáriu.
· Jardins i/ô kintas kumunitáriu ki sta prospera; rizidentis podi uza tera pa kultiva i kodji alimentus na sés própriu kintal na spasus partilhadu/públikus.
· Kualidadi i kuantidadi di água é monitorizadu i prutejedu, i tudu menbrus di kumunidadi ten asesu konstanti pa água potável linpu i asesível.




Dikas pa rikodji informason:

	Prinsipal menbrus di kumunidadi pa fala ku el:
	· Pisoas ki ten pasadu ku insiguransa alimentar
· Pisoas ki ta fazi parti di grupus ô organizasons ki ta apoia pisoas ki sta pasa pa insiguransa alimentar. 
· Pisoas ki ten fonti di água di diferentis maneras (posus, redi públiku di abastesimentu), i partikularmenti pisoas ki podi ten pasadu pa piríudus sen asesu pa água potável.

	Tipus di perguntas pa fazi menbrus di kumunidadi:
	- Kuzé ki ta difikulta pa ten kumida ô pa fazi konpra? (Konsidera kustu, tipus di lojas, lokalizasons, transportis, fasilidadi di dislokason a pé, tipus di kumida dispunível, etc.)
- Keli é un grandi ô pikinoti strés na bu vida? 
- Abó ô alguén ki bu konxi na kumunidadi dja pasaba pa piríudus en bu ka tivi asesu pa água potável?
- Kuzé ki más bu ta priokupa en termus di ten nisisidadis di kumida i água pa bó ô pa bu família?

	Fontis di dadus adisional pa konsidera:
	· Ixplora kumida & água x guia di txeia na áreas kontinetalGEAR
· Ixplora kumida & água x guia di sékaGEAR
· Ixplora kumida & água x guia di tenpestadiGEAR
· Prugrama rivizon di água potável MassDEP orden di saúdi públiku pa bu kumunidadi ô rijion
· Rivizon di MassDEP diklarasons di séka pa bu rijion

	Ten serteza pa bu dukumenta bu kontatu (ki ta inklui kénha ki 
konsultada i modi) na fin di kel dukumentu li.




Perguntas pa rispondi komu ikipa prinsipal baziadu na kuzé ki bu prendi:

	Invistigason kumunitáriu

	É difisil pa alguns pisoas ô txeu pisoas na nós kumunidadi pa asesa kumida saudável i asésivel? I sobri kumidas kulturalmenti prifiridu? Kal ki é fatoris ki ta pol difisil?
	

	Kal ki é rikursus (inprezas, organizasons, prugramas di asistênsia susial, sistemas di transporti, grupus informal) ki ta apoia menbrus di kumunidadi na ten kumida ki és ta mesti? 
	

	Kal ki é maioris priokupasons di kumunidadi rilasionadu ku asesu a kumida na nós kumunidadi, partikularmenti pa pisoas ki dja kustuma pasa pa insiguransa alimentar? 
	

	Dispunibilidadi di água potável linpu ten stadu un priokupason pa pisoas di nós kumunidadi? Pa kénha? Kal ki é maoiris priokupasons di kumunidadi? Konsidera kualidadi di água, kuantidadi di água i asesu pa água. 
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	





	Mudansas klimátiku ta kontinua ta ten inpákitu na presus di kumida, na ten asesu pa kumida i na asesu pa água potável. Kal ki podi ser inpákitus spisífiku pa nós kumunidadi? (Konsulta guias di kumida & água na GEAR pa más informasons.) Kuzé ki rispostas pa reguntas di riba ta flanu sobri modi pa pripara ô adapta pa kés inpákitus klimátiku li? 
	








	Saúdi



	Saúdi: Modi riziliensia pudia parserba?
· Tudu alguen ten oportunidadi di ser más saudável pusível, tantu mental komu fizikamenti; saúdi di ninguén é afetadu pa diskriminason, ixpuzison dispruporsionadu riskus pa saúdi ô falta di asesu a rikursus di saúdi.
· Un redi robusta di opsons di kuidadus di saúdi ta da tudu alguén asesu pa kuidadus di saúdi di kualidadi, fiável i asesível, ki ta rifliti i ta rispeta diferensas kultural.
· Asesu medikamentus é asesível i fiável, tantu na dia a dia komu na situasons di imirjensia.
· Ten diversus spasus públiku – sima trilhus pa kaminhadas, parkis i sentrus kumunitárius – ki ta kontribui pa saúdi fíziku, mental, imusional i spiritual.




Dikas pa rikodji informason:

	Prinsipal menbrus di kumunidadi pa fala ku el:
	· Pisoas ki sta dispruporsionalmenti ixpostu ô afetadu pa riskus di saúdi na kumunidadi.
· Pisoas ki ten ixpiriensia di vida ku un duensa króniku
· Pisoas ki ten ixpiriensia di vida ku un difisiensia
· Pisoas ki ta apoia pisoas ki ta vivi ku duensas krónikas ô inkapasidadis.

	Tipus di perguntas pa fazi menbrus di kumunidadi:
	- Kuzé ki bu ta konsidera prublemas di saúdi más gravi ki kel kumunidadi li sta infrenta?
- Kuzé ki é nisisáriu pa midjora saúdi i kualidadi di vida na bu kumunidadi? 
- Bu ta pasa pa difikuldadis na ten asesu pa prugramas i rikursus di saúdi kumunitáriu?  

	Fontis di dadus adisional pa konsidera:
	· Ixplora saúdi x guia di akesimentuGEAR 
· Ixplora saúdi x guia di txeia na áreas kontinentalGEAR
· Ixplora saúdi x guia di séka GEAR
· Ixplora saúdi x guia di tenpestadi   GEAR
· Ixplora saúdi x guia di txeia na áreas kontinentalGEAR
· Ixplora dadus di dipartamentu di saúdi públiku (DPH), ki ta inklui taxas di duensas pulmonar króniku, asma infantil i duensas kardiovaskular.
- Fala ku hospital, klínikas i sirvisus di saúdi sobri númeru di pisoas ki ta uza sés sirvisus.

	Ten serteza di ki dukumenta bu kontata (ki ta inklui kénha ki foi 
konsultada i modi) na fin di kel dukumentu li.



Perguntas pa rispondi komu ikipa prinsipal baziadu na kuzé ki bu prendi:

	Invistigason kumunitáriu

	Ki tipus di riskus pa saúdi (poluison, prudutus kímikus, toxinas, kalor) pisoas sta ixpostu a el na nós kumunidadi? Ten bairus spisífiku ki sta más afetadu? Ten alguns pisoas ki sta más afetadu?
	

	Konsidera variedadi di duensas króniku ki pisoas di bu kumunidadi ô rijion ten pasadu pa el. Kal ki é alguns di fatoris ki ta difikulta vida ô trabadju na nós sidadi ô rijion pa kénha ten un duensa króniku? 
	

	Konsidera variedadi di difisiensias ki pisoas di bu kumunidadi ô rijion ten. Kal ki é alguns fatoris ki ta difikulta vida ô trabadju di pisoas ku difisiensia na nós sidadi ô rijion? 
	

	Kal ki é alguns rikursus ô sirvisus ki ta apoia saúdi fíziku ô mental na nós kumunidadi? Kal ki é fatoris ki ta ditirmina kénha ten asesu?
	

	Kal ki é alguns spasus públiku ki ta djuda pisoas refreska duranti altas tenperaturas di nós kumunidadi? Kénha ki ten asesu más limitadu? Ten fatoris pur alén di lokalizason ô di proximidadi ki ta afeta si pisoas é kapaz ô ta xinti a vontadi di uza kés spasus li?
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	

	Mudansas klimátiku, i partikularmenti tenperaturas ixtremus i ondas di kalor, ta ben aumenta riskus pa saúdi i agrava dizigualdadis na di saúdi. Kal ki podi ser inpákitus spisífiku pa nós kumunidadi? (Konsulta guias di saúdi GEAR pa más informason.) Kuzé ki rispostas pa reguntas di riba ta flanu sobri modi pa pripara ô adapta pa kés inpákitus klimátiku li?
	


	Trabadjus + ikunumia



	Trabadjus + ikunumia: Modi riziliensia pudia parserba?
· Setoris ikunómikus prósperu i diversifikadu ki ta ristora i ta konstrui saúdi i ben-estar a longu prazu di pisoas i di sistemas natural. 
· Oportunidadis di trabadju lokal ku salárius dignus pa pisoas ku diferentis abilidadis, nível di skolaridadi i orijens.
· Oportunidadis inklusivu i asesível di dizinvolvimentu di forsa di trabadju i formason prufisional ki ta apoia tranzison di kareira i asenson susial.
· Kondisons di trabadju siguru na anbitu di riskus klimátiku atual i di futuru.




Dikas pa rikodji informason:

	Prinsipal menbrus di kumunidadi pa fala ku el:
	· Pisoas ki ta pasa pa bareras sistémiku i kumulativu pa oportunidadi ikunómiku, ki ta inklui veteranus, pisoas ku difisiensia, pisoas ku rendimentus baxu, ex-rikluzus i pisoas di rasa negra, indíjenas i di otus minorias étnikus.
· Pisoas ki ta da dizinvolvimentu di forsa di trabadju, formason prufisional ô apoiu na buska trabadju.
· Pisoas ki ta trabadja na setoris undi mudansas klimátiku ta kria kondisons di trabadju insiguru ô insiguransa na trabadju.

	Tipus di perguntas pa fazi menbrus di kumunidadi:
	Baziadu na bu ixpiriensia i na ixpiriensia di pisoas ki bu konxi, é difísil atxa oportunidadis di trabadju na bu rijion? Kuzé ki ta pol difisil? 
- Kal ki é nisisidadis ikunómiku más urjenti na bu kumunidadi? 
- Ki tipu di rikursus bu kumunidadi mesti pa kria un forsa di trabadju diversifikadu?
- Modi ki kalor ixtremu ta afeta bu kapasidadi di fazi bu trabadju? Modi ki kondisons di klima ixtremu podi afeta bu trabadju ô bu kapasidadi di fazi bu trabadju?

	Fontis di dadus adisional pa konsidera:
	· Ixplra ikunomia x guia di akesimentu GEAR
· Ixplora ikunomia x guia di txeia na áreas kontinentalGEAR
· Ixplora ikunomia x guia di txeia na áreas kontinentalGEAR 

	Ten serteza ki dukumenta bu kontata (ki ta inklui kénha ki foi 
konsultada i modi) na fin di kel dukumentu li.




Perguntas pa rispondi komu un ikipa prinsipal baziadu na kuzé ki bu prendi:

	Invistigason kumunitáriu

	Ki setoris i tipus di trabadjus ten na nós kumunidadi ô rijion? Ten algun setor pridominanti? Ki setoris sta ta kria ô sta ta prospera? Kal ki podi sta ta diminui?
	

	Kal ki é distânsia ki pisoas di nós kumunidadi ten ki perkori pa txiga trabadju? Ten pisoas ki ta ben di otus kumunidadis pa trabadja na nós kumunidadi?
	

	É difísil pa alguns ô txeu menbrus di kumunidadi pa atxa trabadjus ki ta inkaxa sés nisisidadis? Kuzé ki ta pol difisil? 
	

	Ki rikursus ô apoius na nós kumunidadi ô rijion ta da dizinvolvimentu di forsa di trabadju, formason na novus abilidadis ô apoiu na buska trabadju?
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	

	Mudansas klimátiku ta ben afeta ditirminadus setoris ikunómiku, siguransa na trabadju i meius di vivi vida normal. É podi tanbé kria kondisons di trabadju kada vez más insiguru pa pisoas di ditirminadus setoris. Kal ki podi ser inpákitus spisífiku pa nós kumunidadi? (Konsulta guias di ikunomia na GEAR pa más informason.) Modi ki nu podi pripara pa ô adapta pa kés inpákitus li através di konstruson di riziliensia kumunitáriu? 
	


[bookmark: _3rdcrjn]

	Ecosistemas



	Ecosistemas: Modi riziliensia pudia parserba?
· Tudu alguen podi binifisia (mental i fizikamenti) di spasus abertu, sistemas natural i ecosistemas saudável na sés kumunidadi, ki ta inklui água potável, ar puru, tenperaturas más fresku, kumida i material, i rikreason.
· Ecosistemas saudável i biodiversus é ristauradu, prutejedu i kuidadu di el di un manera ki és podi prospera i adapita pa mudansas di kondisons (sima mudansas klimátiku).




Dikas pa djunta informason:

	Prinsipal menbrus di kumunidadi pa fala ku el:
	· Pisoas ki podi ten un asesu más limitadu pa árvoris, parkis ô spasus abertus na bu kumunidadi. 
· Menbrus di kumunidadis indíjenas ki sés prátikas kultural sta interligadu ku kuidadu i jiston di ecosistemas.
· Menbrus di kumunidadi ki ta manti ô ta kuida di ecosistemas, ô ki sés meius di subsistênsia ta dipendi di ecosistemas.

	Tipus di perguntas pa fazi menbrus di kumunidadi:
	- Ku ki frikuensia bu ta uza parkis i spasus abertu na bu kumunidadi? Pa kuzé ki bu ta uzas? Kuzé ki ta poi kel ixpiriensia li midjor?
- É parkis i spasus abertu i fásil pa ten asesu? Ki rikursus ta fasilita uzu pa bó i bu família pa uza i ten asesu a spasus verdi ô basias di água?
- Plantas, animal i ecosistemas pertu di bó ta parsi ma é saudável? Si no, kal ki é sinal ki ta mostra ma és ka sta saudável? 
- Kal ki é bus prinsipal priokupasons sobri saúdi di ecosistemas na bu kumunidadi? (Konsidera ecosistemas terestre i akuátikus)

	Fontis di dadus adisional pa konsidera:
	· Ixplora ecosistemas x guia di akesimentuGEAR
· Ixplora ecosistemas x guia di txeia na áreas kontinentalGEAR 
· Ixplora dadus, mapas ô informasons ki konselhus ô kumisons di konservason lokal ten.

	Ten serteza di ki dukumenta bu kontata (ki ta inklui kénha ki foi 
konsultada i modi) na fin di kel dukumentu li.




Perguntas pa rispondi komu ikipa prinsipal baziadu na kuzé ki bu prendi:

	Invistigason kumunitáriu

	Kénha na nós kumunidadi ten asesu abundanti pa spasus verdi, basias di água ô pa binifísius di ecosistemas? Kénha ki ten asesu más limitadu? Ten fatoris pur alén di lokalizason ô di proximidadi ki ta afeta si pisoas é kapaz ô ta xinti a vontadi di uza kés spasus li? 
	

	Modi ki menbrus di kumunidadi ô vizitantis ta uza ô ta binifisia di spasus verdi ô di sistemas natural di nós kumunidadi? Ki lugaris ô karaterístikas é partikularmenti inportanti?
	

	Di ki manera ki ki nu ta ristora, pruteji ô kuida di saúdi di spasus verdi ô di sistemas natural di nós kumunidadi? 
	

	Kal ki é prisons na spasus verdi ô ecosistemas na nós kumunidadi? Kuzé ki podi sta pós más fráku ô pós menus saudável?
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	

	Mudansas klimátiku ta poi más strés na ecosistemas i ta frakési saúdi di ecosistema. Kal ki podi ser inpákitus spisífiku pa nós kumunidadi? (Konsulta guias di ecosistemas na GEAR pa más informason.) Kuzé ki rispostas pa reguntas di riba ta flanu sobri modi pa pripara ô adapta pa kés inpákitus klimátiku li? 
	






[bookmark: _lnxbz9]


	Transporti



	Transporti: Modi riziliensia pudia parserba?
· Txeu opsons di transporti siguru, asesível i ku presus adikuadu ta fasilita dislokason di tudu alguén pa undi és mesti ki bai.
· Paseius, kaminhu bisikleta, autokarus, pikenus autokaru, prugramas di buleia, partilha karu i otus rikursus di transporti ta riduzi dipendênsia di un karu partikular.
· Veíkulus motorizadu di tudu tipus (konboiu, autokarus, kamions, automóvel) ta funsiona ku enerjia linpu, na minimiza poluison di ar.




Dikas pa djunta informason:

	Prinsipal menbrus di kumunidadi pa fala ku el:
	· Pisoas ki ka podi konduzi ô ki ka ten sés própriu karu.
· Pisoas ki ta uza kadera di rodas ô ten difikuldadis di mobilidadi 
· Pisoas ki ta presta sirvisus di transporti pa pisoas di kumunidadi.

	Tipus di perguntas pa fazi menbrus di kumunidadi:
	- Ki tipus di transporti ô sirvisus di transporti bu ta dipendi di el na un bazi regular? Bu ten opsons alternativu pa txiga trabadju, pa skola, pa supermerkadu ô otus lokal, konformi nisisáriu?
- Bu ta pasa pa algun difikuldadi di transporti pa bai pa trabadju, pa skola, pa supermerkadu, pa konsultóriu médiku ô pa otus lokal dentu di kumunidadi ô di rijion? Kal ki é inplikasons? Modi ki é podi ser midjoradu?
- Kal ki é nisisidadis di transporti más urjenti na bu bairu? 

	Fontis di dadus adisional pa konsidera:
	· Ixplora infrastutura x guia di akesimentuGEAR
· Ixplora infrastutura x guia di txeia na áreas kontinentalGEAR
· Ixplora infrastutura x guia di txeia na áreas kontinentalGEAR
· Ixplora infrastutura x guia tenpestadiGEAR
· - Fala ku ajensias i sirvisus di transporti sobri númeru di pisoas ki ta uza sés sirvisus.

	Ten serteza ki dukumenta bu kontata (ki ta inklui kénha ki foi 
konsultada i modi) na fin di kel dukumentu li.




Perguntas pa rispondi komu ikipa prinsipal baziadu na kuzé ki bu prendi:

	Invistigason kumunitáriu

	Ki tipus di rikursus di transporti ten na nós kumunidadi? Si alguén é kapaz di konduzi ô ka ten sé própriu karu, ki opsons sta dispunível?
	

	Alguns ô txeu pisoas di nós kumunidadi ten difikuldadi na txiga undi és mesti di bai (pur izenplu, skola, trabadju, supermerkadu)? Si sin, kuzé ki ta pol difisil? 
	

	Na média, kal ki é distânsia ki rizidentis ten ki bai pa satisfazi sés nisisidadis báziku ô pa liga ku otus menbrus di kumunidadi? Modi ki kel distânsia li ta varia konformi lokal undi bu ta vivi na nós kumunidadi?
	

	Kal ki é maioris priokupasons di Kal ki é maior priokupasons di kumunidadi rilasionadu ku transportis na nós rijion?
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	

	Mudansas klimátiku ta perturba sistemas di transporti i danifika redis di transporti. Kal ki podi ser inpákitus spisífiku pa nós kumunidadi? (Konsulta guias di infrastruturas na GEAR pa más informason.) Kuzé ki rispostas pa reguntas di riba ta flanu sobri modi pa pripara ô adapta pa kés inpákitus klimátiku li? 
	








	Kumunidadi



	Kumunidadi: Modi riziliensia pudia parserba?
· Tudu alguen ten un voz pulítiku i kapasidadi di partisipa na disizons ki ta molda nós futuru kuletivu.
· Guvernu lokal, organizasons i kumunidadi ta kria un kultura ki ta konbati ixkluzon i marjinalizason, ta prumovi kunfiansa i fomenta un sentimentu di pertensa pa tudu rizidentis – indipendentimenti di rasa ô etnia, rendimentu, identidadi di jéneru, orientason sexual, nisisidadis di asesibilidadi, prufisiensia na inglês, idadi, rilijion, orijen ô tenpu di rizidensia na kumunidadi.
· Rilasons kumunitáriu sólidu i redis organizasional ta da rikursus i apoiu tantu na dia-a-dia komu na situasons di imirjensia.




Dikas pa djunta informason:

	Prinsipal menbrus di kumunidadi pa fala ku el:
	· Menbrus di kumunidadi di bairus di justisa anbiental i otus populasons prioritáriu 
· Pisoas di grupus ô organizasons formal i informal ki ta presta sirvisus susial, rikursus ô apoiu pa rizidentis.

	Tipus di perguntas pa fazi menbrus di kumunidadi:
	- Ki ixpiriensias dja bu tivi ki fazeba bó xinti ma bu ta pertensi na kel kumunidadi li? Ki ixpiriensias dja bu tivi ki ta fazeba bó xinti ma bu ka pertensi?
- Undi ki pisoas ta riuni na kumunidadi? Undi ki bu ta kontra ku otus pisoas ô fala ku otus pisoas na kumunidadi?
- Undi bu ta toma bus informasons sobri akontesimentus na kumunidadi?
- Modi ki bu ta diskrevi un kumunidadi saudável ô prósperu?

	Fontis di dadus adisional pa konsidera:
	· Ixplora guia kumunitáriu na GEAR 

	Ten serteza di ki dukumenta bu kontata (ki ta inklui kénha ki foi 
konsultada i modi) na fin di kel dukumentu li.




Perguntas pa rispondi komu ikipa prinsipal baziadu na kuzé ki bu prendi:

	Invistigason kumunitáriu

	Undi ki pisoas ta riuni na nós kumunidadi? Modi é ki pisoas ta liga ku un a otus? 
	

	Kal ki é alguns di prinsipal grupus ô organizasons, formal ô informal, ki ta da apoiu, rikursus ô informason di kunfiansa? Kénha ki és ta sirivi prinsipalmenti?
	

	Kal ki é nível di kunfiansa entri rizidentis i guvernu lokal, inprezas, instituisons finanserus i sirvisus susial?
	

	Modi é ki pisoas ta partisipa na prusesus di planiamentu ô na disizons rilasionadu ku perguntas ki ta afeta tudu kumunidadi? É difísil pa alguns pisoas partisipa? Kuzé ki ta pol difisil?
	

	Kénha ki ta xinti ma és ta pertensi na nós kumunidadi? Kénha é ki ta xinti ma és ka ta pertensi? Kal ki é fatoris ki ta kontribui pa kés sentimentus la? 
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	










	Infrastutura

	Infrastutura: Modi riziliensia pudia parserba?
· Tudu alguén ten asesu a enerjia asesível i fiável, ku sistemas di jerason i armazenamentu/rizerva di enerjia ki ten un inpákitu anbiental i susial negativu mínimu ô ninhun.
· Sirvisus di telemóvel i banda larga sta dispunível na tudu kumunidadi, ku asesu a Wi-Fi di grasa oferesedu na lokal públiku, spasus kumunitáriu spisífiku ô más anplu.
· Infrastruturas verdi robustas i sistemas di drenajen pluvial ta privini txeias i ta minimiza intirupsons, danus i riskus pa saúdi i siguransa.
· Abordajens di jiston di rizídus a nível munisipal ô di sidadi é asesível i viável pa tudu, inklui stratéjias di riduson di rizídus i sta priparadu pa inpákitus di mudansas klimátiku.




Dikas pa rikodji informason:

	Prinsipal menbrus di kumunidadi pa fala ku el:
	· Pisoas ki podi pasa pa maioris riskus di saúdi i siguransa pamodi kortis di enerjia.
· Pisoas sen asesu fiável a internet
· Pisoas ki ta jiri spasus kumunitáriu ô abrigus kumunitáriu
· Pisoas ki ta vivi na áreas afetadu pa txeias

	Tipus di perguntas pa fazi menbrus di kumunidadi:
	- Ku ki frikuensia ki luz ta bai? Kal ki é bus maioris priokupasons oras ki luz ta bai?
- Bu ten asesu fiável pa internet na kaza? Undi bu ta bai si bu mesti di ten asesu a internet?
- Ten lokal ki ten txeia regular na bu bairu ô na otus zonas ki bu ta bai frikuenti? Modi ki é ta afetau?

	Fontis di dadus adisional pa konsidera:
	· Ixplora infrastutura x guia di akesimentuGEAR
· Ixplora infrastutura x guia di txeia na áreas kontinentalGEAR
· Ixplora infrastutura x guia di txeia na áreas kontinentalGEAR
· Ixplora infrastutura x guia tenpestadiGEAR

	Ten serteza di ki dukumenta bu kontata (ki ta inklui kénha ki foi 
konsultada i modi) na fin di kel dukumentu li.




Perguntas pa rispondi komu ikipa prinsipal baziadu na kuzé ki bu prendi:

	Invistigason kumunitáriu

	Ki partis di nós kumunidadi é más afetadu pa kortis di enerjia? Kénha ki é más afetadu? Kal ki é alguns prinsipal inplikasons pa menbrus di kumunidadi oras ki luz ta bai?
	

	Kal ki é tipus di konbustível pa akesimentu ki pisoas ta konta ku el na nós kumunidadi? Dja tivi falta di material ô volatilidadi di presus ki ta afeta kapasidadi di menbrus di kumunidadi di akesi sés kazas? 
	

	Ten famílias na nós kumunidadi ki ta pasa pa un kustu di enerjia ilevadu (ta gasta más di 3% di sés rendimentu na enerjia)? Ki tipus di prugramas di asistênsia di enerjia ten a nível lokal ô rijional?
	

	Ten pisoas na nós kumunidadi ki ka ten asesu fiável pa internet? Undi ki és ta bai pa ten asesu pa internet kuandu és mesti?
	

	Ten ruas ô bairus ki gosi sta pasa pa ku txeias regular? Kal ki é inplikasons pa rizidentis ki ta vivi ô ta trabadja na kés áreas la?
	

	Sujistons pa riflexon adisional

	Kuzé ki kés rispostas li ta flanu sobri modi ki nu ta podi konstrui riziliensia kumunitáriu na nós sidadi, munisípiu ô rijion?
	

	Mudansas klimátiku ta ben perturba i danifika sistemas di infrastruturas i ta aumenta risku di kortis di enerjia. Kal ki podi ser inpákitus spisífiku pa nós kumunidadi? (Konsulta guias di infrastruturas na GEAR pa más informason.) Kuzé ki rispostas pa reguntas di riba ta flanu sobri modi pa pripara ô adapta pa kés inpákitus klimátiku li? 

Dukumentason di atividadis di involvimentu

Dukumenta na tabelas di baxu bus atividadis di interason i involvimentu kumunitáriu ki bu uzaba pa djunta informasons. Xinti a vontadi pa kopia i kola tabela kantu bez nisisáriu, si bu uzaba más di três atividadis. 

	Atividadi 1

	Nomi di atividadi:
	

	Data(s) di atividadi: 
	

	Brevi diskrison di atividadi. Kénha ki foi kés partisipantis?
	

	Adisiona un link pa un pasta ku dukumentason di atividadi (pur izenplu, notas, fotografias, etc.).
	

	Kal ki foi grau di susesu di kel atividadi di involvimentu li? Konsidera bus objetivus di involvimentu i uza métrikas ô abordajen di avaliason ki bu sublinhaba na bu planu di involvimentu pa rispondi kel pergunta li.
	



	Atividadi 2

	Nomi di atividadi:
	

	Data(s) di atividadi: 
	

	Brevi diskrison di atividadi. Kénha ki foi kés partisipantis?
	

	Adisiona un link pa un pasta ku dukumentason di atividadi (pur izenplu, notas, fotografias, etc.).
	

	Kal ki foi grau di susesu di kel atividadi di involvimentu li? Konsidera bus objetivus di involvimentu i uza métrikas ô abordajen di avaliason ki bu sublinhaba na bu planu di involvimentu pa rispondi kel pergunta li.
	



	Atividadi 3

	Nomi di atividadi:
	

	Data(s) di atividadi: 
	

	Brevi diskrison di atividadi. Kénha ki foi kés partisipantis?
	

	Adisiona un link pa un pasta ku dukumentason di atividadi (pur izenplu, notas, fotografias, etc.).
	

	Kal ki foi grau di susesu di kel atividadi di involvimentu li? Konsidera bus objetivus di involvimentu i uza métrikas ô abordajen di avaliason ki bu sublinhaba na bu planu di involvimentu pa rispondi kel pergunta li.

